
Kosovo

Sipas planit të veprimit të strategjisë së Qeverisë së Kosovës për integrimin e komuniteteve Romë, Ashkali dhe Egjiptas dhe në përkrahje të zhvillimit dhe arsimimit të këtyre komuniteteve, Ministria e Arsimit, Shkencës dhe Teknologjise dhe Ministria e Komuniteteve dhe Kthimit të përkrahura nga UNDP-ja shpallin konkursin si më poshtë: 
KONKURS

Të treja palët e përmendura më siper: UNDP-ja, MKK-ja dhe MASHT-i ftojnë të gjithë nxënësit e shkollave të mesme si dhe studentet e Universitetit publik nga komunitetet Romë, Ashkalinj dhe Egjiptas, të aplikojne për bursë të njëhershme për vitin akademik 2009/2010. 

Nxënësit e shkollave të mesme nga komunitetet RAE duhen të vijojnë klasën e 10-të, 11-të, 12-të ose 13-të.

Studentët e universitetit publik nga komunitetet RAE duhen të jenë studentë të rregullt të vitit të 1-rë, 2-të, 3-të, 4-të ose 5-të, ose të jenë në studime pasuniversitare në Kosovë. 

Numri i përgjithshëm i bursave të njëhershme është 135, ndërsa shuma për secilin përfitues është €150.00 (njëqind e pesëdhjetë euro).  
Për këto dy kategori përparësi do të kenë vajzat dhe nxënësit dhe studentët me sukses të mirë, si dhe ata që kanë kushte të vështira ekonomike.
Kriteret për përzgjedhjen e përfituesve
Për t’u kualifikuar për bursë, duhet të përmbushen kriteret si në vijim:

1. Nxënësit e shkollave të mesme nga komunitet RAE të klasave 10, 11, 12 dhe 13, të cilët përmbushin kushtet e mëposhtme: 

a. Nota mesatare e vitit të mëparshëm të jetë mbi 3,5.
b. Nuk ka marrur bursë nga UNDP/MASHT/MKK për vitin shkollorë 2009/2010,

c. Përparësi do të kenë nxënësit që i kanë kushtet e vështira ekonomike dhe për këtë duhet të sjellin vërtetim nga enti për mirëqenie sociale ku shënon se marrin ndihmë sociale ose jetojnë në një familje shumë anëtarëshe të cilët nuk janë të punësuar ose kanë të ardhura jo të mjaftueshme,

d. Po ashtu vajzat dhe nxënësit nga zonat rurale do të kenë përparësi. 

Nxënësit duhet të dorëzojnë këto dokumente:

- Kopjen e çertifikatës së gjysëmvjetorit të kaluar;

- Vërtetim nga kujdestari i klasës që dëshmon se jeni nxënës i rregullt;

- Çertifikatë të lindjes;

- Vertetim nga Qendra për ndihmë sociale (nëse familja merr ndihmë sociale) 

- Kopjen e xhirollogarisë bankare valide në emër të nxënësit

2. Studentët nga komunitetet RAE që studiojnë në universitetet publike në Kosovë, të viteve I, II, III, IV apo V ose nëse janë studentë pasuniversitare,  të cilët plotësojnë kushtet e mëposhtme:

a. Janë studentë të rregullt në institucionet publike të Kosovës

b. Kanë sukses të mirë

c. Nuk kanë marrur bursë nga UNDP/MASHT/MKK për vitin akademic 2009/2010

d. Përparësi do të kenë studentët që i kanë kushtet e vështira ekonomike dhe për këtë duhet të sjellin vërtetim nga enti për mirëqenie sociale ku shënon se marrin ndihmë sociale ose jetojnë në një familje shumë anëtarëshe të cilët nuk janë të punësuar ose kanë të ardhura të mjaftueshme. 

e. Po ashtu vajzat dhe nxënësit nga zonat rurale do të kenë përparësi. 

Studentët duhet të dorëzojnë këto dokumente:

- Kopjen e Index-it (studentët e vitit të parë duhen gjithashtu të dërgojnë kopjen e shkollës së mesme), 

- Çertifikatën e re të notave, 

- Vërtetim që dëshmon se keni fituar të drejtën/kushtin për regjistrimin e vitit vijues;

- Çertifikatë të lindjes,

- Vertetim nga Qendra për ndihmë sociale (nëse familja merr ndihmë sociale)

- Kopjen e xhirollogarisë bankare valide në emër të studentit

Të gjithë të interesuarit mund të marrin aplikacionet nga ueb-faqet zytare të MASHT-it dhe MKK-së: www.masht-gov.net dhe www.mkk-ks.org ose nëpëmjet e-mail-it: senad.shajkovci@undp.org. 
Konkursi do të jetë i hapur 8 ditë pas shpalljes.
Ju lutemi që aplikacionin e kompletuar të dërgoni tek zyra e znj. Enesa Kadic, në MASHT, Prishtinë. Aplikacionet e dërguara pas kësaj date dhe ato të pakompletuara nuk do të merren në konsideratë. 

Tranferimi i bursës së njëhershme do të bëhet menjëherë pasi që përfundon vlerësimi i të gjitha aplikacioneve. 

Prishtinë, 

23 mars 2010
